
He rauemi mā ngā Kaiako                                                                                                         
Te tūhono i te Tautokorua NCEA me Te Marautanga kua whakahoutia        

Pāngarau:               US 32412                 Te whakamahi pāngarau hei whakaoti rapanga o te ao o te ākonga 

Ka aromatawai ngā Tūmahi Aromatawai Pātahi (TAPA) Tautokorua me te Kete Manarua i te wā ka mārama pū ngā ākonga ki te Tūārere 3, kua 
tīmata hoki rātou ki te mahi ki te Tūārere 4 o Te Marautanga o Aotearoa (TMoA) kua whakahoutia. Ki te kore ngā ākonga e eke ki tēnei 
taumata, kāore rātou i te rite.   

The Tūmahi Aromatawai Pātahi (TAPA) and the Kete Manarua assess when students have control of Tūārere 3 and have begun to work at 
Tūārere  4 of the refreshed Te Marautanga o Aotearoa (TMoA). If students are not at this level, they are not ready for the TAPA or Kete 
Manarua.  

 
Ko te whakaaro ka mau tonu i ngā ākonga ō rātou mōhiotanga o mua mai i ngā Tūārere 1 ki te 3 o Te Marautanga o Aotearoa hou, ā, ka ārahi tēnei i tā 

rātou ako e tautokohia ai te tūhono ki te Tautokorua NCEA. 

It is expected that the prior knowledge students gain from Tūārere 1-3 of the refreshed Te Marautanga o Aotearoa is carried over and informs their 
learning to support the  

alignment with the NCEA Co-requisite. 

Paerewa Tautokorua 
NCEA 32412 

Te Wāhanga Ako Pāngarau 
kua whakahoutia 

Tūārere 3/4 
 

 

Putanga ako 1:  Te whakamahi pāngarau hei whakaoti rapanga o te ao o te ākonga 

Paearu mahi Whenu Wāhanga Kōrero  

1.1 Te whakakaupapa i 
ngā pūāhua ki ngā tikanga 
pāngarau. 

Te Tātai 
 
Te Taurangi me Te 
Āhuahanga 
 
Te Ine 
 
Te Tauanga me Te 
Tūponotanga 
 
 

Me mōhio me whakaatu hoki te mokopuna ki: 
• te tūhura i ngā rapanga o te ao motuhenga, o te ao Māori rānei mā te tuku i ētahi pātai 

whai tikanga i ahu mai i ngā wheako, i te mātauranga ā-iwi rānei 
• te hōpara i ngā pūāhua e whai wāhi nei te kumukumu mā ngā ara e hono ana ki tōna ao 
• te whakamahi i ngā rautaki pāngarau, ka parahau whakaaro mā te matapaki ngātahi, ka 

whakawhiti kitenga hoki ma ngā ara e whakatairangatia ai te oranga o te whānau, o te 
iwi, o te taiao hoki 

• te whakamahere i ngā tūhuratanga raraunga mā te tautohu pātai whai tikanga, mā te 
whakatau i te momo raraunga me kohi, mā te kōwhiri hoki i ngā hangarau me ngā 
huarahi e tika ana 

• te whai wāhi ki te tūhono i ngā mahi whakamahere ki ngā take o te ao motuhenga e 
hāngai ana ki tōna ao me ōna hapori, te manawanui kia hoahoatia he tūhuratanga whai 
take me te rongo i te pārekareka o te whakamahinga o te pāngarau hei ārahi i te 
tūhuratanga. 

Paearu Mahi Whenu Wāhanga Kōrero 

1.2 Te whakamahi i ngā 
tikanga pāngarau e tika 
ana ki ngā pūāhua. 

Te Tātai 
 
Te Taurangi me Te 
Āhuahanga 
 
Te Ine 
 
Te Tauanga me Te 
Tūponotanga 
 

Me mōhio me whakaatu hoki te mokopuna ki: 
• te whai māramatanga ki ngā tau whakahau, ki te whakamahi hoki i aua tau e mārama ai 

ki ngā wāhanga me ngā tūtahi i ngā horopaki o te ao motuhenga 
• te whai wāhi ki te āhukahuka i te hautau, i te tau ā-ira, i te ōwehenga hoki i te wā e 

hōparatia ana ngā ara e tūhonotia ai aua whakaahuahanga ki ngā pūāhua o ia rā, ki te 
tuakiri, ki ngā whāinga hoki mō ngā tau e tū mai ana 

• te whakamahi i te whakareatanga me te whakawehenga ki te whakaoti rapanga e hono 
ana ki te ao motuhenga pēnei i te toharite, i te hurirahi me te whakarōpū 

• te whakaahua, te whakatairite, te whakarōpū hoki i ngā āhua e ahu-2 ana, e ahu-3 ana 
hoki ki te hōpara i te ara e pā ai te āhua ki tētahi kē i te mokowā 

• te whai wāhi ki te whakamahinga o te reo pāngarau e hāngai pū ana ki te whakamārama 
i te āhuatanga, ki te parahau i te whiriwhiringa whakaaro, kia mārama hoki te 
whakawhitinga whakaaro ki ngā minenga mā te tā, mā te tauira whakarite, mā te 
whakaahua ā-kupu hoki 

• te hōpara, te whakatairite, te tātai hoki i ngā āhuatanga pēnei i te roa, i te horahanga, i 
te rōrahi, i te wā, i te papatipu hoki mā te whakamahi i ngā momo waeine e arowhānui 
ana, e arokē ana hoki 

• te whai wāhi ki te tūhura tauira matapae i ngā pūnaha ine, te whakamahi hoki i ngā 
taputapu me ngā āwhata kia auaha te whakaahuahanga o te whakaaro, kia hōhonu ake 
hoki te māramatanga ki te ara e tūhono ai te ine ki te ao 

• te mōhio ki te hōpara, ki te tātai hoki i te paenga, i te horahanga, i te rōrahi hoki mā te 
tautohu me te tātari i ngā tauira matapae i ngā āhua, i ngā mokowā, i ngā hanga hoki. 

• te mōhio ki te tātari raraunga mā te whakamahi i ngā tikanga tauanga me ngā 
whakaahuahanga ataata e tika ana hei tūhura i ngā tauira matapae, i ngā ia, i ngā 
rerekētanga hoki 

• te whai wāhi ki te whakamāori i ngā hua e whakaatahia ai ngā wheako, e tautokona ai 
hoki te whakaputanga o ngā whakatau i runga i te whai mōhiotanga e pā ana ki a ia anō, 
ki tōna whānau, ki ōna hapori hoki.  

Paearu Mahi Whenu Wāhanga Kōrero 

1.3 Te whakamāori i te 
whaitake o ngā urupare 
pāngarau ki ngā pūāhua. 

Te Tātai 
 
Te Taurangi me Te 
Āhuahanga 
 
Te Ine 
 
Te Tauanga me Te 
Tūponotanga 
 

Me mōhio me whakaatu hoki te mokopuna ki: 
• te whakamāori kitenga i ngā tūhuratanga tauanga mā te whai māramatanga i ngā 

raraunga i ngā horopaki o te ao motuhenga 
• te whakatau nā runga i ngā taunakitanga, ko te huritao i te horopū me te tikanga o ngā 

hua, ko te whakawhitiwhiti kōrero hoki mō ngā māramatanga mā ngā ara e hāngai ana, 
e whai hua ana hoki ki tōna ao (ki tōna kura, ki ōna hapori hoki). 

 
 


